
Апстракт

Во тековната година гледаме како Европската Унија (ЕУ), а и светот се 
соочуваат со пандемијата предизвикана од болеста Ковид-19. Новиот тип 
на коронавирус го стави на тест функционирањето на сите досегашни 
познати механизми. Но, ЕУ во последните две декади освен со пандемијата 
се соочи и со многу други кризи: Глобалната економска криза од 2007/2008 
година, должничката криза, мигрантската криза од 2015 година, кризата 
поврзана со Брегзит-от од 2016 година. Исто така, ЕУ повеќе од 80 % од 
потрошувачката на нафта и 60 % од потрошувачката на природниот 
гас ги обезбедува од странски извори. На овој начин станува многу 
чувствителна на енергетски кризи. Понекогаш неодговорните политики на 
одредени држави во рамките на ЕУ, предизвикуваат значајни проблеми за 
Унијата. Единствено решение, ЕУ да се справи со овие проблеми така како 
што успешно се справувала со минатите е да го прифати предизвикот на 
новата дигитална ера. Во оваа нова ера промените се толку длабоки што 
од перспектива на човековата историја никогаш порано немало период на 
поголема надеж, или поголема опасност. Следуваат радикални промени во 
нашите животи, начини на работа и односи. Сите земји членки на ЕУ, и 
поразвиените и земјите во развој ќе треба да ги увидат и да ги применуваат 
промените во начините на водење на дипломатијата, образованието, 
здравството, функционирањето на фирмите и во многу други области.

Клучни зборови: Европска Унија, дигитализација, автоматизација, 
Ковид-19.

Вовед

Во новата ера во која живееме сведоци сме на длабоки промени во сите 
сектори, се појавуваат нови бизнис-модели, постоечките организации 
се деградираат, системите на производство, потрошувачка, транспорт 
и снабдување се преобликуваат. На општествениот фронт, во тек е 
промената на парадигмата која се однесува на начинот на кој работиме 
и комуницираме, начинот на кој се изразуваме, се информираме и се 
забавуваме. Исто така, владите и институциите ги преобликуваат 
образовните, здравствените, транспортните и многуте други системи. 
Кога основачот на Светскиот економски форум (World Economic Forum) 
Клаус Шваб (Klaus Schwab), го отвораше овој собир во 2016 година 
истакна дека сме на почетокот на една револуција која радикално ќе ги 
промени нашите животи, начини на работа и односи и потенцираше дека 
се наоѓаме во еден силен процес на трансформација.

Благодарение на технологијата, во оваа ера успеваме да живееме 
во избилство; во еден свет каде што добиваме сè повеќе и повеќе аутпут 
со помалку суровини, труд и капитал. Но, изобилството не значи само 
поевтинување на потрошувачките добра. Тоа значи создавање услови во 
едно општество, сите граѓани во сите сфери од животот истовремено да 
имаат повеќе шанси за избор, поголема разновидност и повисок квалитет. 
Тоа значи создавање услови, инфраструктура, секој којшто располага со 
минимум технологија да може да слуша предавања од професори кои 
се врвни во таа област иако се далеку илјадници километри. Тоа значи 
оперирање срце без сечење на градниот кош. Тоа значи домаќинствата 
да издвојуваат помалку од своите буџети за купување прехранбени 
производи, автомобили, облека и комунални услуги. Тоа значи помалку 
време за вршење рутински, здодевни работи, а повеќе време за креативно 
и интерактивно работење, мислење, креирање иновации (Brynjolfsson & 
McAfee, 2014).

Потребно е да потенцираме дека во ова време основата 
на прогресот во голема мера лежи во дигиталните технологии 
и образованието. Во нашето секојдневие веќе трајно се внесени 
инструментите како онлајн системи, вештачка интелигенција, роботика, 
5Г-технологии, големите податоци (big data) и Четвртата индустриска 
револуција (Индустрија 4.0). Оние економии, општества кои ќе ги 
приспособуваат производството, бизнис-моделите, културата на овие 
нови трендови ќе излезат како победници и ќе продолжат да се борат 
со другите предизвици. Во иднина, заради овие околности, нема веќе 
да ги категоризираме земјите на развиени, земји во развој и неразвиени. 

Ќе има само две категории, развиени и неразвиени. Тие што нема да се 
приспособуваат на новите околности ќе бидат заглавени во неразвиениот 
свет, а развиените постојано ќе го зголемуваат нивното богатство. 

Во тековната година гледаме како Европската Унија (ЕУ), а и 
светот се соочуват со пандемијата предизвикана од болеста Ковид-19 
(Covid-19). Новиот тип на коронавирус го стави на тест функционирањето 
на сите досегашни познати механизми. Исто така, ЕУ во последните две 
декади се соочи и со многу други кризи: Глобалната економска криза 
од 2007/2008 година, должничката криза, мигрантската криза од 2015 
година, кризата поврзана со Брегзит-от од 2016 година. Исто така, ЕУ 
повеќе од 80 % од потрошувачката на нафта и 60 % од потрошувачката на 
природниот гас ги обезбедува од странски извори. На овој начин станува 
многу чувствителна на енергетските кризи. Понекогаш неодговорните 
политики на одредени држави во рамките на ЕУ, предизвикуваат 
значајни проблеми за Унијата. Но, треба да се потенцира дека ЕУ е 
најуспешната и најзначајната економска унија на глобално ниво. Таа 
како што успешно се справувала со другите предизвици, спремна е да го 
прифати предизвикот на новата дигитална ера.

„Европа ќе биде изградена низ кризи и ќе биде збир на нивните солуции 
или решенија.“ Жан Моне (Jean Monnet)

Предизвиците со кои ќе се соочува ЕУ во дигиталната ера

Според најновото рангирање на „Светските лидери на Фејсбук 
(Facebook)“ во 2020 година, направено од страна на глобалната агенција 
за комуникации BCW-Global (Burson Cohn & Wolfe), забележано е дека 
во март 2020 година кога граѓаните бараа насоки за време на пандемијата 
Ковид-19 предизвикана од новиот тип на коронавирус (Sars-CoV-2), 
светските лидери ги зголемиле своите следбеници експоненцијално. 
Само во текот не месец март, 721 фејсбук-страница на светските лидери 
анализирани во студијата, дел од серијалот Твипломаси (Twiplomacy), 
добиле нови 13 милиони лајкови, односно 3,7 % раст, што претставува 
скоро половина од растот што овие страници го доживеале во целост 
во текот на минатите 12 месеци. Особено, страниците на италијанскиот 
премиер Џузепе Конте (Giuseppe Conte) и на владите на Австрија, 
Естонија и Италија имаат двојно повеќе лајкови само во март 2020 
година (BCW-Global, 2020).

Главниот директор за иновации Чед Латц (Chad Latz), изјави 
дека значителното зголемување на следбениците на светските лидери 
на Фејсбук е логичен резултат на барањето од страна на граѓаните да 
добиваат конечни одговори на проблемите предизвикани од болеста 
Ковид-19 и конечните политики за справување со пандемијата од страна 
на нивните земји, но и фактот што го покажуваат студиите дека времето 
поминато онлајн општо во некои случаи се зголемило дури до 36 % и на 
Фејсбук за повеќе од 20 %. Оваа ситуација покажа дека поврзувањето со 
граѓаните преку социјални медиумски платформи е нужност, но значи 
и ефикасност и ефективност. Следевме како италијанскиот премиер 
Џузепе Конте се обраќаше преку пренос во живо (Фејсбук лајв) до 
нацијата, премиерот на Нов Зеланд Џесинда Ардерн (Jacinda Ardern) 
разговараше со своите следбеници на Фејсбук. Исто така, бројни влади и 
министерства за надворешни работи неопходните препораки за заштита 
на граѓаните од потенцијалните штети на новиот тип на коронавирус 
ги истакнаа преку ажурирање на насловните фотографии на нивните 
социјални медиуми. Додека, пак, главниот извршен директор на Фејсбук 
Марк Закерберг (Mark Zuckerberg) на почетокот на месец март објави 
дека на Светската здравствена организација (СЗО) ќе им даде бесплатни 
реклами, колку што имаат потреба и вети милиони кредити за реклами на 
другите меѓународни организации со цел поефективно да се справуваат 
со ширењето на дезинформациите поврзани со Ковид-19.

Иако пандемијата ги прекина сите познати механизми на 
современата дипломатска практика, тие продолжија да се одвиваат 
преку социјални медиумски платформи. СЗО, амбасадите и многу други 
институции своите активности ги реализираа на интернет. Г-7, Г-20, 
Меѓународниот монетарен фонд (ММФ), Светската банка (СБ), Советот 
на ЕУ, собирите ги реализираа преку видеоконференциски платформи. 
Многу лидери и шефови на дипломатиите средбите со нивните колеги 
ги одржаа онлајн.

Горенаведените пасуси се еден мал пример како за време 
затворени граници, цели градови во карантин, приземјени авиони, 
празни хотели, страв од вирусот, дигитализацијата овозможи да се 
реализираат дипломатските активности и информирањето на граѓаните 
на најефикасен начин. Резултатите од споменатата студија ги потврдуваат 
тврдењата на експертите кои упорно кажуваат дека после кризата многу 
активности, почнувајќи од политика до економија, од образование до 
здравство, од финансии до технологија, нема да се одвиваат по стариот 
терк и светскиот поредок ќе претрпи радикални промени.

Освен пандемијата Ковид-19, ЕУ одреден период беше зафатена 
со донесување одлуки како ќе се справува со другите проблеми со кои 
се соочува во последните 12-13 години: мигрантската криза, трендот 
на пораст на радикалната десница во скоро сите земји членки на ЕУ, 
новите проблеми наметнати од Брегзит-от којшто на некој начин беше 
последица на случувањата после Светската економска криза од 2007 
година и Европската должничка криза. Токму во ова време кога светот, 
а и ЕУ се соочува со најголемата криза после Втората светска војна, 
тргнувајќи од зборовите „Европа ќе биде изградена низ кризи“ од Жан 
Моне, многу важно ќе биде ЕУ да излезе од оваа криза со зајакнување на 
својата интеграција коешто ќе предизвика креирање повеќе заеднички 
решенија за земјите членки, а во оваа рамка слабеењето на екстремно 
десничарските идеи ќе биде од големо значење Унијата да продолжи да 
ја зголемува својата моќ и интеграција.

Историчарите го проучуваат минатото со цел идните генерации 
да се ослободат од минатото, за да не го повторуваат. Така и науката 
не служи само за предвидување на иднината, туку основната цел на 
научниците е да ги прошират нашите хоризонти на секое поле и да 
креираат нови и непознати иднини. Гледаме како пандемијата во нашите 
секојдневни животи трајно ги внесува инструментите како онлајн 
системи, вештачка интелигенција, роботика, 5Г-технологии, големите 
податоци (big data) и Четвртата индустриска револуција. Доколку ЕУ 
продолжи во оваа насока, постепено го приспособува производството и 
деловното работење на новонастанатите околности паралелно со новите 
технологии и успешно ги реализира на глобалниот пазар тогаш ќе го има 
главниот збор во глобалната геополитика и ќе може да се справи со сите 
предизвици.

Но, Четвртата индустриска револуција како процес на силна 
трансформација кој ќе ги промени животите, начините на работа и 
односите во сите општества вклучително и европското далеку од тоа 
дека се појави како резултат на пандемијата со која се соочуваме. Првпат 
беше најавена во Саемот за технологија во Хановер (Hannover) од страна 
на Германците. Кога основачот на Светскиот економски форум, Клаус 
Шваб, го отвораше овој собир во 2016 година укажувајќи на предизвиците 
кои следуваат кажа „промените се толку длабоки што од перспектива на 
човековата историја никогаш порано немало период на поголема надеж, 
или поголема опасност“ (Schwab, 2016).

Првата индустриска револуција која траеше од 1760 до 1840 
година го предводи механичкото производство преку изградбата на 

железничките пруги и парната машина. Сериското производство 
поткрепено од електричната енергија и склопувачката линија кон крајот 
на 19 век и почетокот на 20 век го овозможи Втората индустриска 
револуција. Додека, пак, Третата индустриска револуција започна 
во 1960-те години. Таа компјутерска или дигитална револуција беше 
развивана преку полупроводниците, компјутерските мрежи и интернетот.

Но, Четвртата индустриска револуција, според Клаус Шваб, 
од претходните се разликува по три основи: брзината, ширината и 
длабочината и системскиот ефект. Требаше да поминат 120 години за 
да вретеното кое стана симбол на Првата индустриска револуција да се 
шири надвор од Европа, додека, интернетот за пократок период од 10 
години се рашири низ целиот свет. Сè уште 1,3 милијарди луѓе немаат 
пристап до електрична енергија, или само 17 % од луѓето целосно ја 
доживуваат Втората индустриска револуција. Истото важи и за Третата 
индустриска револуција; половина од светската популација, помеѓу кои 
најголем дел во земјите во развој немаат пристап до интернет (Schwab 
& Davis, 2018).

Четвртата индустриска револуција не е поврзана само со паметни 
и поврзани машини и системи, таа има многу поширок опфат. Постојат 
симултани скокови во повеќе области; од секвенционирање на цели 
геноми, нанотехнологии, обновливи енергии, па сè до квантни техники. 
Основната разлика на оваа револуција од претходните три ќе биде 
можноста на спојување на овие технологии и нивната интеракција низ 
физичките, дигиталните и биолошките области. 

Ако ни требаше само еден збор за да ги сумираме промените што 
ги претрпе светот во последните две децении, тогаш би го употребиле 
зборот „брзина“. Несомнено, промените постоеле отсекогаш, животот 
бил динамичен и порано, но има нешто многу важно што ја прави 
сегашноста поразлична од минатото; времето, во релативна смисла 
тече многу побрзо од минатото. Промените коишто се ширеле стотици 
години, сега се случуваат за само десетина години. Човековата историја 
познава три главни фази на цивилизацијата: земјоделска цивилизација, 
индустриска цивилизација и постиндустриска цивилизација. Процесот 
на премин од земјоделство во индустрија одзема илјадници години, 
додека, пак, индустриската цивилизација опстојуваше цели 300 години. 
Сега живееме во една нова ера! Во последниот век како резултат на 
одредени технолошки иновации и пораст на населението доживеавме 
цивилизациски скок (делот за прилози, табелите бр. 1 и 2 покажуваат 
како се движеше доходот по глава на жител до Првата индустриска 

револуција, до 1970/1980 години и во последниот век). Веќе сме дел од 
постиндустриска цивилизација. Некои тврдат дека веќе сме при крај 
со Четвртата и одиме кон Петтата индустриска револуција (Aribogan, 
2019). Заради тоа, ако ЕУ сака да ја задржи својата позиција во носењето 
одлуки и решенија за глобалните предизвици, потребно е сите земји 
членки почнувајќи од економија до политика, од производство до 
потрошувачка, од човечки односи до технологија да ги приспособат 
навиките, вредностите, принципите и правилата кон барањата на 
посткапиталистичкото, информациско општество.

Но, покрај високите инвестиции во информациско-
комуникациските технологии (ИКТ) и други иновации во областите на 
технологија и дигитализација во земјите од ЕУ по 1990 години, сепак 
таа динамика не беше отсликана во продуктивноста на овие земји за 
разлика од Соединетите Американски Држави (САД). Станува збор за 
„парадоксот на продуктивноста“ за што зборува нобеловецот Роберт 
Солоу: „епохата на компјутерите можеби ќе биде забележана насекаде, 
но не и во статистиките за продуктивност“ (Solow, 1987). Односно, ние 
треба да ги бараме причините и да дадеме препораки на кој начин земјите 
од ЕУ ќе можат инвестициите во компјутерските системи и ИКТ да ги 
користат согласно принципите на Четвртата индустриска револуција 
со цел тие да бидат отсликани во статистиките за продуктивност во 
наредните децении.

Според извештајот “The Conference Board Productivity Brief 2019” 
на истражувачката компанија The Conference Board, Европа доживеа 
исклучително слаба година од аспект на продуктивноста во 2018 година 
како резултат на цикличниот пад во растот на аутпутот забележан од 
втората половина на годината. Растот на аутпутот по одработен час во 
2018 година за еврозоната изнесуваше 0,2 % што е далеку под просекот 
во периодот од 2010 до 2017 година од 1 %, причинето главно од 
забавување на растот на аутпутот, додека вкупните одработени часови 
продолжија да се зголемуваат (прилог, табела бр. 3). Мултифакторската 
продуктивност (МФП) која најшироко се употребува како индикатор за 
придонесите на продуктивноста поврзани со технологијата и иновациите, 
во еврозоната во 2018 година зазема негативна вредност од 0,1 %. Меѓу 
големите економии во еврозоната, Шпанија и Италија во 2018 година 
забележаа пад во растот на производството по одработен час, додека, 
пак, во Германија имаше стагнација, а скромно порасна во Франција. 
Стагнацијата на продуктивноста во германската економија делумно беше 
поврзана со изложеноста на слабеењето на растот на трговијата со Кина. 



146 ГОД. ЕКОН. ФАК. ТОМ 55 С. 1–310 СКОПЈЕ  2020

Ѓунтер Мерџан

Просечното ниво на продуктивност на трудот во Германија беше само 4 
% под нивото на САД во 2018 година. За Франција, тоа изнесуваше 6 % 
под нивото на САД, додека, пак, Италија и Шпанија покажаа јаз од околу 
25 % во однос на САД (The Conference Board, 2019).

 Според Brynjolfsson and McAfee (2014) главната причина 
поради која европската економија и општество не може да ги 
отсликува инвестициите во ИКТ и дигитализацијата во статистиките 
за продуктивност се „комплементарните инвестиции“. Според нив на 
секој долар инвестиран во компјутерски хардвер треба да се инвестираат 
додатни 9 долари за ревизија на софтвер, образование и институционален 
процес. Истите околности важеа и при преминот од парната машина на 
мотор со внатрешно согорување. При тој премин, исто така, поефикасната 
електрична енергија не ги покажуваше посакуваните резултати од аспект 
на продуктивноста и стандардот на живот; сè додека производството со 
употреба на електрична енергија се одвивало според институционалните 
услови кои важеле кога пареата и водата биле главен извор на енергија.

Во денешницата ако земјите од ЕУ сакаат да ги видат придобивките 
од новата дигитална ера треба да внимаваат да не заостануваат зад 
другите глобални играчи во процесот на производство на технологии, 
дигитализација и иновации; да инвестираат во образование, стартапи, 
научноистражувачка работа, инфраструктура итн. Сите овие реформи 
ќе придонесат инвестициите во новите технологии да ги покажат 
резултатите во статистиките на растот и стандардот на општеството. 
Подолу ќе наведеме неколку области за кои сметаме дека многу е важно 
да бидат дигитализирани со цел да придонесат за европското општество.

Прво, видовме како дигитализацијата почна да се употребува во 
дипломатијата и информирањето на граѓаните од страна на европските 
и светските лидери. Тие веќе увидоа дека на таков начин многу 
поефикасно и поефективно ги реализираат активностите. Понатаму, 
сензитивните политички преговори ќе продолжат да се одвиваат во 
реални простории, но рутинските состаноци за трајно ќе се пренесат 
да се одвиваат во дигитални платформи. Веќе се појави нов начин на 
водење дипломатија преку комбинација на комуникација лице во лице 
со дигитална комуникација. Ова ќе резултира со дополнително време 
за високите претставници што ќе можат да го употребат за други 
активности и тоа ќе има одраз врз продуктивноста.

Второ, онлајн образованието почна да се шири паралелно 
на традиционалното образование уште од 2011 година кога двајца 
компјутерски научници Себастијан Трун (Sebastian Thrun) и Питер 

Норвиг (Peter Norvig) најавија дека предавањата по „Вовед во вештачката 
интелигенција“ ќе ги одржат на интернет бесплатно достапно до сите 
заинтересирани. На почетокот се јави голем интерес од студенти од 
секоја страна на светот. Овие часови беа слични на оние од EdX и се 
нарекуваа масивни отворени курсеви преку интернет (Ford, 2015). 
Но, голем број на земји не се посветија сериозно на изградбата на 
задоволителна инфраструктура на ова поле. Заради тоа се најдоа во 
небрано при справувањето со проблемите на затворање на училиштата, 
факултетите итн. Денес, ние сме бомбардирани со информации, 
меѓутоа и со дезинформации, од разни области од секоја страна. Според 
податоците на компанијата Домо (DOMO), на секоја една минута се 
гледаат 4.500.000 видеа на Јутјуб (YouTube), ширум светот се праќаат 
188.000.000 мејлови, се објавуваат 511.200 твитови на Твитер (Twitter), 
се прават 4.497.420 пребарувања на Гугл (Google), се случуваат 231.840 
јавувања на Скајп (Skype), се спуштаат 390.030 апликации итн.� Секоја 
година се објавуваат стотици илјади нови книги, трудови, статии и сл. 
Постои истражување дека учениците, студентите доколку правилно и 
продуктивно ги користат технологиите со коишто располагаат можат да 
се самоедуцираат на многу високо ниво. Постојат истражувања, исто 
така што укажуваат дека наставникот, професорот е многу битен за 
идните приливи на младите генерации (Brynjolfsson & McAfee, 2014). 
Ова укажува дека ако европските општества сериозно ги користат 
предностите од овие дигитални технологии во образованието младите 
од сите страни на Европа ќе имаат прилика да слушаат предавања од 
професори кои се на врвот на својата област; младите ќе имаат повеќе 
слободно време за истражување, креирање, пишување што на долг рок 
ќе значи дека ќе има иновации, стартапи, нови технологии, одржлив 
раст, развој.

Трето, веќе увидовме колку е важен здравствениот систем за 
секоја земја. Како што банките не можат да ги услужат своите депоненти 
и пропаѓаат ако сите наеднаш одат и ги побараат нивните средства, така 
и здравствените капацитети не можат да ги услужат граѓаните додека 
сите наеднаш се разболат. Заради тоа, со цел да не дојде до колапс на 
здравствените системи низ земјите ширум светот се практикуваат остри 
мерки. Земјите коишто имаат подобар здравствен систем поминаа 
многу полесно во однос на оние коишто имаат послаб систем. Тука би 
ја спомнал Германија; преку воведување на здравственото осигурување, 
заедно со други практики на држава на благосостојба во 1883 година за 
време на лидерството на Ото фон Бизмарк (Otto von Bismarck) ги постави 

темелите на најдобрата социјална држава во последните 20 години од 19 
век. Како резултат на оваа традиција, во Германија и денес 99,9 % од 
граѓаните здравствено се осигурани. Околу 11 % од БДП се издвојува 
за здравствената потрошувачка. Односно, 84,5 % од сите здравствени 
трошоци се финансираат од државниот буџет. Затоа можеме да кажеме 
дека Германија подобро се справуваше со кризата во однос на другите 
европски земји.

Кога зборуваме за дигитализацијата во здравството, треба да 
имаме предвид дека постои огромна количина на информации што 
потенцијално може да биде корисна за лекарите што се обидуваат да 
дијагностицираат состојба на пациент. Лекарите континуирано се 
соочуваат со нови откритија, иновативни третмани, студии објавени 
во научни списанија низ целиот свет. Покрај тоа, постојат милиони 
досиеја, истории на пациенти, студии на случаи од кои можат да имаат 
полза при дијагностицирањето и терапијата. Да бидеме реалисти, би 
било невозможно за секое човечко суштество да може да се ажурира 
континуирано. Но, современите машини, роботи може да го направат 
тоа како што е Вотсон (Watson) на IBM. Тие може да акумулираат 
огромна количина на информации и да им помогнат на лекарите при 
дијагностицирањето и лечењето на пациентите. Ваквите практики 
можат да спасат многу смртни случаи кои се резултат на погрешно 
дијагностицирање или погрешна терапија.

Четврто, од аспект на производството, имајќи предвид дека 
дигитализацијата и автоматизацијата наметнуваат паметните машини, 
роботите да произведуваат многу поефикасно и попродуктивно од 
„сините јаки“ трендовите се кон враќање на производството од земјите 
во развој кон развиените земји, односно кон матичните економии. Од 
другата страна, пак, се поставува софистицирана дигитална врска меѓу 
производните компании и нивниот синџир на доставувачи, партнери и 
корисници овозможувајќи размена на информации и фидбек во реално 
време со цел оптимизирање на процесите и намалување на трошоците. Од 
страна на Европската комисија се проценува дека само дигитализацијата 
на производството може да додава 110 милијарди евра годишно на 
европската индустриска база (Чаушевска-Даниловска, 2020).

На крајот, и бизнис-моделите врз основа на кои компаниите 
прават пари се менува. Веќе на секоја страна гледаме компании што 
функционираат на платформи. Том Гудвин (Tom Goodwin) во една 
своја изјава тврдеше: „Најголемата такси-компанија во светот, Uber, 
не поседува свои возила. Најпопуларниот сопственик на медиуми, 

Facebook, не креира своја содржина. Најголемата малопродажна мрежа, 
Alibaba, нема свој инвентар. Најголемиот светски давател на услуги 
за сместување, Airbnb, не е сопственик на никаков недвижен имот.“ 
Нивниот систем се разликува од конвенционалните, но нивниот успех 
покажува дека придонесуваат за граѓаните и општествата.

Заклучок

Видовме дека одговорот на прашањето „Кои се предизвиците со кои ќе 
се соочи европската економија со цел да може да ја зголемува својата 
моќ и интеграција во иднина?“, врз основа на коешто се водев при 
пишувањето на овој есеј, не е ниту лесен, ниту едноставен! Промените 
се толку длабоки што од перспектива на човековата историја никогаш 
порано немало период на поголема надеж, или поголема опасност. 
Следуваат радикални промени во нашите животи, начини на работа и 
односи. Сите земји членки на ЕУ, и поразвиените и земјите во развој ќе 
треба да ги увидат и да ги применуваат промените во начините на водење 
на дипломатијата, образованието, здравството, функционирањето 
на фирмите и во многу други области. Веќе се увиде дека многу 
попродуктивно е да се водат рутинските состаноци помеѓу лидерите 
на онлајн платформи. Многу поефективно е да се слушаат „бесплатни“ 
онлајн предавања од професори кои се врвни во својата област. 
Многу поефикасно е да работиме со фирми што функционираат на 
платформи, како што се Фејсбук, Алибаба, Убер, Ербнб Јутјуб во однос 
на традиционалните компани и многу други работи. Ваквите практики 
на граѓаните им обезбедуваат повеќе слободно време што може да се 
употребува на поефикасен начин. 

Заклучуваме дека, со цел европската економија да се справи 
со нискиот раст на продуктивноста и покрај високите инвестиции во 
ИКТ, потребно е да се фокусира на ширење на дигитализацијата; да ги 
користи сите можности коишто ги нуди технологијата во сите сектори, 
на секое ниво од производството; промовирање конструктивна соработка 
наместо деструктивен протекционизам; да изгради инфраструктура 
која ќе промовира и поддржува систем кој се фокусира на правење 
пари од реални инвестиции, иновации, а не заработка на пари од пари; 
да инвестира во капацитетите на поединците и институциите; да се 
реконструираат глобалните мрежи врз принципот на минимизирање 
на ризиците, а не врз максимирањето на профитот; да се погрижи за 

создавање зелени економии кои ги почитуваат природниот живот и 
животната средина и со тоа придонесуваат за намалување на ризиците 
поврзани со животната средина и здравјето. Има светлина на крајот од 
тунелот за европската економија. Но, сепак внатрешноста на тунелот е 
темна, а патот е долг.

Прилози

Табела бр. 1: Движењето на доходот по глава на жител во Европа во 
периодот од 1500 до 1700 (вредностите се прилагодени според паритетот 

на куповната моќ)
Доход по глава на жител (УСД) 1500 1600 1700

Шпанија 661 853 853
Италија 1.100 1.100 1.100

Франција 727 841 910
Холандија 761 1.381 2.130

Англија 714 974 1.250
Германија 688 791 910
Извор: The Maddison Project (2008) датабаза.

Табела бр. 2: Движењето на доходот по глава на жител во 
индустријализираните земји во периодот од 1850 до 2016

Доход по глава на жител 
(УСД) 1850 1873 1914 1919 1929 1950 2016

Франција 1.597 1.922 3.236 2.811 4.710 5.186 38.128
Германија 1.428 1.999 3.059 2.586 4.051 3.881 41.902
Италија 1.350 1.524 2.543 2.845 3.093 3.502 30.507
Англија 2.330 3.365 4.927 4.870 5.503 6.939 40.096
Канада 1.330 1.842 4.025 4.019 5.065 7.291 42.210

САД 1.806 2.604 4.799 5.680 6.899 9.561 57.436
Извор: The Maddison Project (2008) и WEO датабаза.

Табела бр. 3: Растот на БДП по одработен час, вкупно одработените часови 
и реален БДП за развиените земји (2000 - 2019)

Сите 
развиени 
економии

САД Јапонија Германија Велика 
Британија Франција Еврозона ЕУ-28

Раст на БДП по одработен час
2000-
2007 2,3 2,6 2,2 1,6 2,2 1,5 1,4 1,8

2010-
2017 1,2 1,0 1,5 1,2 0,5 0,9 1,0 1,1

2016 0,7 0,4 0,4 1,4 0,4 0,0 0,5 0,6
2017 1,3 1,0 1,3 0,9 0,8 1,3 1,0 1,3
2018 0,8 0,9 -0,6 0,0 0,5 0,6 0,2 0,7
2019 1,1 1,3 1,3 0,5 0,2 1,1 0,6 0,9

Раст на вкупно одработени часови
2000-
2007 0,6 0,5 -0,1 -0,1 0,7 0,6 1,0 0,7

2010-
2017 0,8 1,4 0,3 0,9 1,4 0,4 0,1 0,3

2016 1,1 1,3 0,4 0,8 1,4 1,1 1,5 1,4
2017 1,1 1,4 0,8 1,3 1,1 0,8 1,1 1,4
2018 1,5 2,1 1,6 1,4 0,8 0,9 1,7 1,2
2019 0,8 1,3 -0,3 0,6 0,5 0,3 0,8 0,7

Раст на реален БДП
2000-
2007 2,9 3,1 2,2 1,6 2,8 2,1 2,3 2,6

2010-
2017 2,1 2,4 1,7 2,1 2,0 1,3 1,2 1,5

2016 1,9 1,7 0,8 2,2 1,8 1,2 2,0 2,1
2017 2,5 2,4 2,1 2,2 1,8 2,2 2,4 2,6
2018 2,4 3,0 1,0 1,4 1,4 1,5 1,9 2,1
2019 2,0 2,6 1,0 1,0 0,8 1,4 1,4 1,6

Извор: The Conference Board – Total Economy датабаза (2019); *Податоците за 
2019 година се предвидување.



152 ГОД. ЕКОН. ФАК. ТОМ 55 С. 1–310 СКОПЈЕ  2020

Ѓунтер Мерџан

Користена литература

1. Aribogan, D. U. (2019). Seeing the Big Picture (1st ed.). Istanbul: Inkilap.
2. BCW-Global. (2020). World Leaders Grow their Audiences on Facebook 

During Coronavirus Pandemic. 
3. Brynjolfsson, E., & McAfee, A. (2014). The Second Machine Age: Work, 

Progress, and Prosperity in a Time of Brilliant Technologies. New York: W. 
W. Norton & Company, Inc.

4. Ford, M. (2015). Rise of the Robots: Technology and the Threat of a Jobless 
Future (1st ed.). New York: Basic Books.

5. Maddison, A. (2008). Historical Statistics of the World Economy. Paris: 
OECD.

6. Schwab, K. (2016). The Fourth Industrial Revolution (1st ed.). Cologny/
Geneva, Switzerland: World Economic Forum.

7. Schwab, K., & Davis, N. (2018). Shaping the Fourth Industrial Revolution 
(1st ed.). Cologny/Geneva, Switzerland: World Economic Forum.

8. Solow, R. (1987). We’d better watch out. The New York Times Book Review.
9. The Conference Board. (2019). The Conference Board Productivity Brief 

2019. 
10. Чаушевска-Даниловска, И. (2020, Мај). Индустрија 4.0 - Втора шанса за 

прв впечаток за државите и компаниите. Економија и бизнис, pp. 52-54.



ГОД. ЕКОН. ФАК. ТОМ 55 С. 1–310 СКОПЈЕ  2020 153

Влијанието на дигитализацијата на Европската економија и општество

THE IMPACT OF DIGITIZATION ON THE EUROPEAN 
ECONOMY AND SOCIETY

Gjunter Merdzan
Ss. Cyril and Methodius University in Skopje 

Faculty of Economics – Skopje
gjunter.merdzan@eccf.ukim.edu.mk

Abstract

In the current year, we are experiencing how the European Union, and the 
world have faced the most challenging crisis since the Second World War, 
caused by Covid-19 disease. The new type of coronavirus has tested the 
functioning of all known mechanisms. Especially in the last two decades, the 
European Union has faced many other crises besides the current pandemic: 
the Global Economic Crisis of 2007-2008, the European Debt Crisis, the 
migrant crisis of 2015, and the 2016 Brexit-related crisis. More than 80% of 
oil consumption and 60% of natural gas consumption of EU is provided from 
foreign sources. In this way, the Union becomes very sensitive to energy crises. 
Sometimes, the irresponsible policies of certain countries within the Union 
cause significant problems for entire European Union. The only solution for 
the European Union to deal with these problems is to accept the challenge 
of the new digital era, as it has been in the past. In this new era, the changes 
are quite deep that, from the perspective of human history, there has never 
been a period of greater hope or greater danger. According to Klaus Schwab, 
Founder and Executive Chairman of the World Economic Forum, we are at 
the beginning of a revolution that is fundamentally changing the way we live, 
work and relate to one another. All EU member states, both developed and 
emerging countries, will have to accept and apply the changes that occur 
in the ways of conducting diplomacy, education, health, the functioning of 
companies and in many other areas.

